
   Юрататăп анне куллине,

Ăшшăн-ăшшăн куçран пăхнине.

Ыр сăмах, пил парса суннине,

Тĕнчере чи хитри — ман анне.

Юрататăп анне уттине,

Юнашар ирхи кун çутипе

Вăранать ман анне чи малтан,

Сарă кун çĕкленет кăмăлтан.

Ĕç вĕрет ман анне аллинче…

«Эп ĕшентĕм» темен халиччен.

Яланах çутă кулă, телей:

Анне сăнĕ кил-йышшăн хĕвел.

Юрататăп анне куллине,

Ăшшăн-ăшшăн куçран пăхнине.

Ыррине пил парса суннине…

Тĕнчере чи хакли — ман анне.

  